
SAMLA SAKSFRAMSTILLING
Arkivsak: 09/750-21202/13
Saksbeh.:
Arkivkode:
Saksnr.:
92/13
84/13
Utval
Formannskap/ plan og økonomi
Kommunestyret
Berit Marie Galaaen
PLAN soneinndeling
Møtedato
07.11.2013
28.11.2013
SAMLA SAK - REGULERINGSPLAN - SKULEHAUGEN
Administrasjonen si innstilling:
1. I medhald av plan- og bygningslova § 12-12 godkjenner Kommunestyret
detaljreguleringsplan for Skulehaugen P-id 09010, planomtale, føresegner og plankart
sist revidert 25.10.2013, signert Fortunen as
2. Voss kommune skal vere representert i vidare prosess med utforming av skulesenteret
på Skulehaugen. I programmeringsfasen, og i jury for utveljing av løysing.
Formannskap/ plan og økonomi den 07.11.2013 sak 92/13
Behandling i møte:
Administrasjonen si innstilling vart samrøystes tilrådd.
Saksordførar: Arnfinn Gjerdåker
Tilråding
1. I medhald av plan- og bygningslova § 12-12 godkjenner Kommunestyret
detaljreguleringsplan for Skulehaugen P-id 09010, planomtale, føresegner og plankart
sist revidert 25.10.2013, signert Fortunen as
2. Voss kommune skal vere representert i vidare prosess med utforming av skulesenteret
på Skulehaugen. I programmeringsfasen, og i jury for utveljing av løysing.
Saksordførar: Arnfinn Gjerdåker
Kommunestyret den 28.11.2013 sak 84/13
Behandling i møte:
Repr. Arnfinn Gjerdåker la fram saka på vegne av utval for formannskap/plan og økonomi.
Røysting:
Tilrådinga frå utval for formannskap/plan og økonomi vart samrøystes vedteken.
Vedtak:
1. I medhald av plan- og bygningslova § 12-12 godkjenner Kommunestyret
detaljreguleringsplan for Skulehaugen P-id 09010, planomtale, føresegner og plankart
sist revidert 25.10.2013, signert Fortunen as

2. Voss kommune skal vere representert i vidare prosess med utforming av skulesenteret
på Skulehaugen. I programmeringsfasen, og i jury for utveljing av løysing.
Administrasjonen si utgreiing:
2. DOKUMENT SOM BAKGRUNN FOR SAKA:
Dokument merka med * ligg ved.
*
Revidert planframlegg m/vedlegg datert 25.10.2013, Fortunen AS
*
Advokatfirmaet Harris på vegne av John Erling Bjørke/Olaug Hamre; eiere av gnr 47 bnr 183 og Anfinn
Holstad/Karen
Ina Rio Holstad; eiere av gnr 47 bnr 212, brev datert 06.09.2013
*
Fotballklubben Voss/Voss IL, brev datert 31.10.2011.
*
Arild Rogde, 27.10.2011
*
Reidar Kvammen, 27.10.2011
*
NVE, brev datert 10.10.2011 og 06.09.2013.
*
Statens Vegvesen, brev datert 31.oktober 2011.
*
Statens Vegvesen, trekker motsegn, brev datert 06.05.2013
*
Svein Erik Burud, brev datert 29. 10. 2011
*
Voss kommune BOE, brev datert 31. 10. 2011
*
Vangen skule/FAU brev datert 01.11.2011 og brev datert 23.11.2011.
*
Voss Idrottsråd, brev datert 1.11.2011.
*
Hordaland fylkeskommune, regionalavdelinga, planseksjonen, brev datert 6.11.2011 og 06.09.2013
*
Vossevangen huseigarlag og Nye Vossevangen AS, brev datert 26.08.2011
*
Statoil, brev datert 18.08. 2011.
*
Fylkesmannen i Hordaland, e-post datert 02.09.2013
Mulighetstudie, datert mars 2010
Planprogram, sist datert 20.04.2010
FPL sak 80/11,23.06.11
FPL sak 93/11, 17.08.2011
FPL sak 99/11, 08.09.2011
FPL sak 55/13, 27.06.2013
Referat frå kontordag 20.10.2011
Referat frå møte med huseigarar og HFK 09.08.2012
Oppsummering etter synfaring 18.09.2012
Vedlegg til saka ligg på Voss kommune si heimeside under kunngjeringar;
http://www.voss.kommune.no/artikkel.aspx?MId1=405&AId=76
3. SAMANDRAG AV SAKA:
Detaljreguleringsplan for Skulehaugen har vore ute på høyring og offentleg ettersyn to gonger.
Trafikkanalysen har i tillegg vore ute på eiga høyring. Fortunen as har utarbeidd planen på
vegne av Hordaland fylkeskommune. Det kom til saman inn 16 uttaler til planforslaget etter
høyringsrundane. Det kom inn eit motsegn i fyrste høringsrunde, men det er no trekt. Det er
grunnlag for eigengodkjenning av planforslaget.
Planen vert no lagt fram til 3. gongs handsaming og endeleg godkjenning. Planarbeidet har
vore omfattande og det er 4 år sidan planprosessen starta i 2009. Utfordringane har løyst seg
over tid og planforslaget som no vert lagt fram har teke omsyn og innarbeida løysingar til
merknader.
Bakgrunn:
I samband med Hordaland Fylkeskommune sine planar for ny skulestruktur på Voss (to-skule
alternativet), med bakgrunn i Fylkestinget sitt vedtak av 13.06.07, vedk. utdanningsprogram,

er det behov for større ombygging og etablering av nytt skulesenter for vidaregåande
utdanning på Skulehaugen og i Skulestadmoen. Skulesentra skal utviklast kring Voss gymnas
og Voss Jordbrukskule.
Føremålet med dette planarbeidet har vore å utarbeide detaljreguleringsplan som legg til rette
for etablering av eit nytt skulesenter på Skulehaugen. Reguleringsplanen vil leggje rammene
for gjennomføring av utbygginga.
Administrasjonen rår til at detaljreguleringsplan for Skulehaugen vert godkjent.
4. FAKTA OM SAKA:
Hordaland fylkeskommune er tiltakshavar og Fortunen arkitektar as er planleggjar for
utarbeiding av detaljreguleringsplan for Skulehaugen. Skulehaugen er området kring Voss
gymnas, idrettsplassen og Prestegardsmoen.
•
•
•
•
•
•
•
•
•
•
•
•
•
•
•
•
•
•
•
•
•
•
•
Reguleringsplanprosessen starta med oppstartsmøte 22.04.2009
Oppstartsmøte for Mulighetsstudie 02.09.2009
Mulighetsstudiet vart avslutta i mars 2010.
Mulighetsstudiet vart lagt fram og drøfta i FPL 15.04.2010.
Vedtak om offentleg ettersyn av framlegg til planprogram og oppstart av
detaljreguleringsplan 19.05.2010.
Nytt oppstartsmøte 17.06.2010
Ope møte om planprogram og oppstart på Voss Gymnas 01.09.2010
Det kom inn 14 merknadar ved oppstart.
Planprogram vart vedteke i FPL sak 11/11 20.01.2011
Arbeid med trafikkanalyse satt i gang september 2010, avslutta april 2011
Møte med berørte huseigarar 18.03.2011
Delavklaringer i FPL 23.06.11 sak 80/11 og 17.08.11 sak 93/11
Utlegging av trafikkanalyse. Høyringsperiode 28.06.2011 til 10.08.2011
Vedtak om offentleg ettersyn av planforslaget i FPL 08.09.2011
Høyringsfrist for planforslaget 17.09.2011 til 31.10.11
Ope informasjonsmøte om planforslaget 19.10. 2011
Open kontordag 20.10.2011
Det kom inn 12 merknadar ved offentleg ettersyn
Oppfylgjande møter, synfaring og korrespondanse med berørte huseigarar etter
offentleg ettersyn.
Statens vegvesen trekkjer motsegn til planen. Brev datert 06.05.2013
Vedtak om avgrensa ny høyring og offentleg ettersyn av planforslaget i FPL
27.06.2013
Møte og synfaring med berørte huseigarar i høyringsperioden
Det kom inn 4 merknadar ved ny avgrensa høyring
Føremålet med planarbeidet

Føremålet med reguleringsplanarbeidet er å utarbeide detaljreguleringsplan som legg til rette
for utviding av noverande Voss gymnas til vidaregåande skule for fleire utdanningsprogram.
Utdanningsprogramma som er tenkt pr. i dag er:
- Design og handverk
- Helse og oppvekst
- Idrettsfag
- Musikk, dans, drama
- Service og samferdsel
- Studiespesialisering
- Studiespesialisering med formgiving
- Påbygging
- Minoritetsspråklige
Nye Voss Gymnas (Skulehaugen) skal planleggjast for 590 elever, og ca. 100 tilsette inkl.
lærarar, administrasjon, merkantilt og driftspersonale.
Skulen starta i 1919 som Noregs eldste landsgymnas. Innafor skuleanlegget på Skulehaugen
ligg det monumentale hovudbygget oppført i jugendstil med pussa mur med tilhøyrande park,
og eit tilbygg kom til på 60-talet. Det vil vere aktuelt å rive nyare tilbygg for å lage plass til
ein meir moderne og effektivisert skule, samstundes som ein tek vare på den verneverdige
hovudbygningen og let denne få behalde sin sentrale historieforteljande funksjon som
”grunnsteinen” på Voss gymnas, og som signalbygg visuelt sett. Nye skulevolum må ikkje
overskride gesimshøgda på gamle Voss Gymnas.
Arealbehov med ny skulestruktur er ca.13.600 m2 (BTA) inkl. opprusting/ombygging av det
gamle hovudbygget. I tillegg skal det leggjast inn eit arealpotensiale (20% av definert
arealbehov) for ei framtidig utviding av skulen som følgje av endring eller utviding av
utdanningsprogramma.
Planforslaget viser området for bygg og anlegg- undervisning, bustad, samferdselsanlegg og
teknisk infrastruktur, grønstruktur, landbruks- natur- og friluftsføremål og bruk og vern av sjø
og vassdrag, med tilhøyrande strandsone.
Planområdet
Planområdet omfattar areal på Skulehaugen og nødvendig areal mot sør (eksisterande
idrettsplass m.m.) for å sikre moglegheit for ei god kopling til eventuelt ny bruk av
Prestegardsmoen. Avkøyring til skuleområdet vert frå Lekvemoen /Uttrågata.
Overordna plan
Som bakgrunn for planarbeidet ligg kommuneplanen, med avsett areal til offentleg føremål. I
førekant av planprosessen vart det gjennomført mulighetstudie av Skulehaugen og
Prestegardsmoen. Dette har vore ein viktig premissleverandør for planarbeidet. Planprogram
ga og føringar. Viktige problemstillingar/føringar i planprogrammet er løyst gjennom
planforslaget.
Rapportar som er lagt til grunn for planarbeidet:
• Mulighetstudie mars 2010

•
•
•
•
Planprogram, datert 20.04.2010
Forstudie av eksist. VA-anlegg m/forslag til framtidige VA-tilknytingar, datert jan
2010
Voss sentrum, Skulehaugen, trafikkanalyse, april 2011
Notat, trafikkvurdering tilkomst eigedomar, datert 17.03.2011
Føremålet med ny avgrensa høyring og nytt offentleg ettersyn
Etter fyrste gongs høyring vart merknadar som kom inn vurdert. Ein merknad frå berørte
naboar/huseigarar førte til at planforslaget er endra på deira eigedomar. Endringa førte til
endring av føremål og det utløyser krav om ny høyring. Denne delen av planen har vore på ny
høyring før ein no kan ta heile detaljreguleringsplanen opp til 2.gongs handsaming samla.
Plandokument, utgreiingar og rapportar
Det ligg føre planomtale, føresegner, plankart og illustrasjonsplan. Illustrasjonsplanen er ikkje
juridisk bindande, men viser eit døme på plassering av bygningsmasse, vegar og
parkeringsplassar. Sidan det endå ikkje ligg føre eit utbyggingsprosjekt, syner
illustrasjonsplanen berre ei mogleg løysing.
Planomtalen gir ein god oversikt over planområdet, planforslaget og konsekvensane av
planforslaget. Viktige tema som er omtalt er uteopphaldsareal, estetikk og omsynet til
eksisterande hovudbygning, trafikktilhøve og parkering, universell utforming, energiløysingar,
vatn og avlaup og kollektivtilbod, samt risiko- og sårbarheits analyse.
5. ADMINISTRASJONEN SI VURDERING:
Innspel og merknader
Det kom til saman 13 innspel i samband med fyrste gongs høyring og offentleg ettersyn, og
det kom nye 4 merknader til andre gongs høyring og offentleg ettersyn. Under kjem ei kort
omtale av innspela, og eventuelle kommentarar frå planleggjar og administrasjonen.
Merknader etter 1.gongs høyring, kort oppsummert:
(1.høyring)
Advokatfirmaet Harris på vegne av John Erling Bjørke/Olaug Hamre; eiere av gnr 47
bnr 183 og Anfinn Holstad/Karen Ina Rio Holstad; eiere av gnr 47 bnr 212, brev datert
31.oktober (bemerkning) og 10.november 2011(tilleggsbemerkning).
Rådighetsbegrensninger på boligtomtene:
• Etter deres syn er det ikke hjemmel i pbl (plan –og bygningslov) å fastsette et
arealformål som er i strid med den faktiske bruk av arealet. Arealformål
”grønnstruktur” er i strid med pbl hvor står at det forutsettes allmenn tilgjengelighet i
et slikt formål (pbl § 12-5 nr 3). Det vises til bl.a Rt 2007 s278 hvor Høyesterett
kjente regulering av en strandeiendom som uteareal for en barnehage til ”friområde” i
medhold av tidligere §25 nr 4, ugyldig – da kommunens forutsetning om fortsatt
barnehagedrift var uforenlig med at et friområde måtte være tilgjengelig for
allmennheten. Forholdet i denne saken er sammenfallende da kommunenes
forutsetning om fortsatt boligformål er uforenlig med at det regulerte grøntområdet
skal være tilgjengelig for allmennheten.
• De to boligeiendommer skal reguleres som boligareal etter pbl § 12-5 nr 1.
• Etter deres syn er det heller ikke hjemmel for å fastsette et permanent ”byggeforbud”.

Om kommunen fastholder arealformålet og det fastsatte ”byggeforbud” for
boligtomtene, bes kommunen presisere hjemmel og bakgrunn for dette.
Adkomstveg frem til eiendommene:
• det forutsettes at kommunen justerer trasèen (se skisse fra ABO plan og arkitektur,
bilag fra adv. Harris)
Generelt:
• Alternativt fjernes den absolutte rådighetsbegrensning i punkt 5.1.2. slik at det ved
eventuelle fremtidige byggesøknader på eiendommene, på ordinært vis vil bli opp til
byggesaksmyndigheten å vurdere hvorvidt det er grunnlag for dispensasjon fra
arealformålet.
•
(2.høyring)
Advokatfirmaet Harris på vegne av John Erling Bjørke/Olaug Hamre; eiere av gnr 47
bnr 183 og Anfinn Holstad/Karen Ina Rio Holstad; eiere av gnr 47 bnr 212, brev datert
06.09.2013
• Opplyser om at antall boenheter på gnr 47 bnr 183 per i dag er 2 stk, ikke 1, og ønsker
dette endret i reguleringsbestemmelsene pkt 3.5.2.
• Krever at det av reguleringsbestemmelsene pkt. 4.2.2. skal fremgå at ny adkomstvei
skal asfalteres og ha gatelys.
• Ønsker korreksjon av %BYA i forhold til klientens egen kontroll av areal, og evt.
justering etter oppmåling av eiendommene.
• Aksepterer ikke foreslått makeskifte for areal som medgår til ny adkomstvei over
47/183 – ved at 47/183 skal få tillagt et areal ved innkjøringen til 47/212. Det påpekes
at dette er forhold som vil bli gjenstand for forhandlinger ved gjennomføring av
planen, men følgende forslag fremmes i forkant av dette på vegne av eierne av 47/183:
o Etablering av ny mur på deler av ny vei mot 47/183, som alternativ til fullt
makeskifte.
o Fastsettelse av grensen bak eksisterende garasje parallelt med garasjen, i en
avstand på 2-3 meter fra denne.
o Ber fylkeskommunen rekvirere ny grensegang/-justering snarlig, for slik å få
avklart makeskifte, eierforholdet for «den gamle» gangveien mellom
eiendommene, og andre nevnte forhold. Ber om at kostnader med dette dekkes
av fylkeskommunen.
Plankonsulenten sin kommentar etter 2.gongs høyring:
Antall boenheter korrigeres. Vår utregning av %BYA forholder seg til oppdatert digitalt
kartgrunnlag. Vi får ikke de nevnte avvikene til å stemme med dette kartgrunnlaget. Men et
uthus på 10 m2 på 47/183 har ikke kommet med i %BYA. Hvis dette medtas får vi på nevnte
tomt en økning på 0,5% BYA i forhold til tall oppgitt i utkast til reguleringsbestemmelsene –
til sammen 20,5% BYA. Utforming av ny atkomstvei og detaljer rundt makeskifte er saker
som bør tas opp i forbindelse med utarbeiding av detaljplaner og gjennomføring av planen.
Administrasjonen sin kommentar etter 2. høyring:
Det har vore ein lang prosess for å finne ei akseptabel løysing for dei to eksisterande
bustadane innafor planområdet. Det kom kritiske merknader til fyrste forslag da føremålet
“grøntstruktur” som låg på bustadane ville leggje betydelege begrensningar for framtidig bruk.
Eigarane hevda at det ville forringa eigedomane vesentleg og sette seg sterkt imot forslaget.
Det har vore fleire møter, synfaring og dialog mellom partane. Det er ei utfordring å ha fleire
føremål innafor ein avgrensa detaljreguleringsplan. Det store utbyggingsføremålet,

undervisning, treng i utgangspunktet alt areal som er tilgjengeleg. Det er ei utfordring at
enkeltståande einebustader grenser tett opp til skuleutbygginga. Det vil sette begrensingar for
utbygging av skuleområdet mot aust. Og den nye utbygginga vil endre situasjonen til
einebustadane. Det har gjennom heile reguleringsplanprosessen vore arbeidd med denne
problemstillinga. Løysing for ny tilkomst har vore ei sentral problemstilling. Planen legg opp
til endra tilkomst for bustadane og alternative løysingar har vore diskutert og skissert.
Huseigarane har vore aktivt med i prosessen og kome med konstruktive innspel for plassering
og utforming.
Diskusjonen rundt ny tilkomstveg har vore mellom tiltakshavar Hordaland fylkeskommune og
huseigarane. Begge partar ynskjer at ein skal ta minst mogleg av deira eige eigedom.
Administrasjonen meiner at løysing som ligger i revidert planforslag kan aksepterast.
Den største usemja har dreidd seg om definisjonen av arealbruk for dei eksisterande
bustadane. Skal dei fortsatt ha same bruk som i dag og bli regulert til bustad. Eller er arealet
viktig for den nye vidaregåande skulen slik at det bør regulerast til framtidig
undervisning/skule?
Det rettslege utgangspunktet er at uansett kva som vert nytt reguleringsformål, vil
grunneigarane kunne fortsette med nåverande bruk til bustad. Det er alltid lov å fortsette
eigen, frå tidligare lovlig bruk av ein eigedom, sjølv om den vert regulert til anna føremål.
Eksisterande lovlig bruk kan også fortsettast uansett skifte av eigar. Men dersom dei vil endre
bruken av eigedomen, må det vere ein ny bruk som er i samsvar med nytt reguleringsføremål.
Før problematikken vart sendt ut på ny avgrensa høyring måtte fylkeskommunen ta stilling til
om dei hadde behov for eigedomane eller ikkje. Det vart trekt fram nokre viktige punkt:
• Det skal vere eit reelt behov for arealet før ein vel å gå til omregulering og eventuelt
ekspropriasjon.
• Det vart drøfta om eit kombinert føremål kan vere ei løysing, men konklusjonen er at
kombinert reguleringsformål (bustad og skule) er ikkje juridisk haldbart
•
Innløysing av bustadeigedomane vart diskutert. Eit viktig punkt er at det kun er
erstatnings- og innløysingsplikt for ubygde eigedomar
Fylkeskommunen sin konklusjon var at innafor eit tidsperspektiv på 10-12 år vil det ikkje vere
behov for dette arealet. Det kan eventuelt bli aktuelt å vurdere å regulere det til
undervisningsføremål i framtida. Dette gjer at ein konkluderte med at bustadane kan få ligge
urørt og at detaljreguleringsplanen stadfestar dagens bruk. Men planen legg ikkje opp til
utvida bruk av bustadeigedomane, med unntak av mindre tilbygg og oppgraderingar.
Administrasjonen har gjennom heile prosessen vore klar på at den absolutte grensa for
utbygging i aust ligg innafor allereie utbygd område. Det gjeld altså eigedomsgrensa til
bustadane. Dei grensar mot Prestegardsmoen som er Voss sitt mest sentrale og offentleg
rekreasjonsområde/grønstruktur. Det vil vere veldig uheldig om det arealet vert innsnevra. Det
meiner administrasjonen er sikra.
Administrasjonen er samd i at utbyggingsføremål må vere i tråd med ynskje om bruken av
området. Administrasjonen har ikkje sterke innvendingar mot at bustadane vil halda fram og
bli nytta til bustad. Bustadføremål vil privatisere arealet meir enn om det vert regulert til
offentleg utbyggingsføremål. Men den private bruken har vore etablert i lang tid og vil ikkje
bli endra. Administrasjonen kan sjå at det vil kunne oppstå interessekonfliktar mellom dei to

ulike føremål, bustader og ny skuleutbygging. Begge parter er godt kjent med utfordringane i
og med at problemstillinga har vore drøfta grundig gjennom prosessen.
Løysinga som vart lagt fram ved ny avgrensa høyring vart i hovudtrekk akseptert av partane.
Merknaden går på justeringar av føresegner for å tilpasse eksisterande situasjon. Det er retta
opp i revidert forslag. Når det gjeld avtalar mellom partane om gjennomføring, er det
privatrettslege tilhøve som ikkje inngår i reguleringsplanen.
2. Fotballklubben Voss/Voss IL, brev datert 31.oktober 2011.
• I samsvar med overføringsdokumentene for eiendommen fra år 1977 må idrettsformål
føres videre i reguleringsplan med idretts-/sentrumsformål.
• Ønsker en utvidelse av plangrensen til å også omfatte ”haugen” mellom hovedbane og
grusbane, og regulere området til sentrumsformål.
Plankonsulenten sin kommentar:
Idrettsformål er blitt skrevet inn i føresegnene som et av flere alternativ som innhold i areal
med sentrumsformål. Plangrensen mot sør som omfatter deler av ”eksperthaugen” er justert
tilbake slik at hele haugen ligger utenfor planområdet.
Administrasjonen sin kommentar:
Det må truleg lages eigen reguleringsplan for arealet og utbyggingsplanane for eksperthaugen.
Det bør lagast ein heilskapleg plan for idretten sør for skuleplanen. Det vert no planlagt ny
kustgrasbane på eksisterande grusbane.
3. Arild Rogde, datert 27.10.11
• Synes det er uryddige forhold for fotgjengere i Lekvemogata, manglende fortau etc.
• Ynskjer god fotgjengerløsning fra krysset Lekvemogata /Uttrågata til skoleområdet.
• Urolig for økte bilkøer i Lekvemogata sør pga. signalkryss, ønsker en kvalitetssikring
av ÅDT da han tror den er for lav.
• Med bakgrunn av mer trafikk i Lekvemogata (støy og eksos), ytres et ønske om
skifting av vindu på vestsiden av huset hans og et ventilasjonssystem.
Plankonsulenten sin kommentar:
Området ligger utenfor planområdet, men inngår i trafikkanalysen, se bl.a. kap. 8.1.5. Som
grunnlag for gjennomføring av trafikale tiltak i krysset Lekvemogata /Uttrågata vil det bli
utarbeidet detaljplaner som også omfatter Lekvemogata sør og fotgjengeforbindelsen mot
skoleområdet. Her vil forholdene for trafikksikkerhet og skoleveg bli vurdert. Det vises til
merknader fra Statens vegvesen. Signalkryss i Uttrågata /Lekvemogata med
svingerestriksjoner vil øke kapasiteten i krysset og dermed redusere køene, det vises til
trafikkanalysen.
Administrasjonen sin kommentar:
Trafikksituasjonen i Uttrågata og Lekvemogata er heilt klart uryddige og lite definerte i dag.
Det er mange køyrande, syklande, små og store skuleborn og handlande som ferdast i område
i dag. Det er utarbeida trafikkanalyse og den syner alternative løysingar. Det vert no jobba
vidare med trafikale løysingar i prosjektet “frå veg til gate” i regi av Statens vegvesen og Voss

kommune, og det vert jobba med dei trafikale forholda og tekniske løysingar rundt nytt
parkeringshus. Syner til rekkefylgjekrav pkt.1.1.4
4. NVE, brev datert 10. oktober 2011. (1.høyring)
• Fareområde for flom må vises som omsynssone på plankart.
NVE, brev datert 06.september 2013. (2.høyring)
• Omsynssona for flaumfare gjer eit ulogisk sprang på fleire meter ved hjørnet av den
nordlege bustadtomta. Dette bør rettast opp i samsvar med flaumsonekartet
•
Plankonsulenten sin kommentar:
Fareområde for flom er nå vist som omsynssone i plankart og grensa er i tråd med
flaumsonekartet.
Administrasjonen sin kommentar:
Plankartet er retta opp med riktig angitt flaumsone.
5. Reidar Kvammen, datert 27.10.11
• Ønsker sti/gangveg stiplet nord for skoleområdet fjernet fra plan. Alternativt; sørge for
nødvendig omsyn som gjerde mot eiendommene liggende langs skoleplatået.
Plankonsulenten sin kommentar:
Den stiplete sti/gangveg forbindelsen er fjernet fra plan.
Administrasjonen sin kommentar:
Administrasjonen hadde ingen sterke føringar for at den gangforbindelsen skulle styrkast.
6. Statens Vegvesen, brev datert 31.oktober 2011. (1.høyring)
• Tilkomst fra Uttrågata må sikres bedre i reg.føresegn.
• Varsler motsegn om punkt under rekkefølgebestemmelsene ikke blir innarbeidet i
reguleringsplanen. Nytt punkt er:
”Det skal parallelt med planane for skulesenter utarbeidast planar for bygging av nytt
parkeringshus i grushaugen under Vangen skule, i samsvar med gjeldande
reguleringsplan for området. Det skal samstundes utarbeidast planar for nytt
trafikkmønster frå Uttrågata og til/frå Skulehaugen i samsvar med konklusjonane i
trafikkanalysen utarbeidd av Sivilingeniør Helge Hopen AS, dagsett 15.04.2011. Nytt
trafikkmønster må vera planlagt og etablert før parkeringshuset under Vangen skule
vert teken i bruk.”
Statens Vegvesen, trekker motsegn, brev datert 06.05.2013
• Trekkjer motsegna, men vil peike på vesentlege moment i saka.
• Statens vegvesen ber kommunen leggja stor vekt på trafikktryggleiken i området,
spesielt i /ved krysset mellom Lekvemogata og Uttrågata
• Det vil vere høve til å etablere lysregulering i krysset mellom Lekvemogata og
Uttrågata slik trafikkmønsteret er i dag. På dette viset kan kommunen bruka den tida
dei ser som nødvendig for å ta eit val vedkomande framtidig trafikkløysing.
Plankonsulenten sin kommentar:
Nytt punkt 1.1.4 er integrert under rekkefølgekravene.

Administrasjonen sin kommentar:
Det har vore fokus på trafikksituasjonen under heile planprosessen.
Det er teke eit overordna grep med at hovudtilkomst med bil frå Uttrågata til skulesenteret er
flytta frå Hestavangen til Lekvemogata. Dette medfører eit nytt overordna trafikkbilete i
sentrum og det vil krevje ny tilrettelegging og nye trafikale løysingar. I denne plansaka er det
tatt eit grep med å utarbeide ei trafikkanalyse. Analysen skisserer alternative løysingar, og den
har vore ute på eiga høyring for å få tilbakemelding konkret på trafikkløysingane. Det er heilt
klart eit komplekst tema og det er mange interesser og krav som må løysast. Det vil vere
krevjande for eit einskild prosjekt å løyse denne komplekse oppgåva både teknisk og
økonomisk, derfor må skuleutbygginga sjåast opp mot fleire ting som skjer i sentrum. Kravet
Statens vegvesen kom med i 1.høring var retta både mot skulesenteret og parkeringshuset.
Kravet var utforma slik at ny kryssløysing Uttrågata/Lekvemogata både måtte planleggjast og
gjennomførast før parkeringshuset kunne bli tatt i bruk. Det ville satt en vesentleg begrensing
i framdriftsplanane for parkeringshuset. Kommunen såg det som uheldig og gikk i dialog med
Statens vegvesen slik at motsegn vart trekt og krav vart omformulert slik at ein kan nytte noko
meir tid før ny løysing må gjennomførast. Men det er framleis rekkefylgjekrav om å finne
gode løysingar og midlertidige løysingar må i alle tilfelle på plass for å sikre dei mjuke
trafikantane. Kravet er forma i pkt. 1.1.4 som eit rekkefylgjekrav. Det syner klart at denne
utbygginga føre til krav om å utbetre trafikksituasjonen, men at det vert lagt noko fleksibilitet
i gjennomføringsfasen. Dette på grunn av at ein er ute etter beste løysing for sentrum totalt
sett. Ein må ikkje forhaste ei løysing før alle alternativ og løysingar er vurdert.
7. Voss ekstremutvikling v/Svein Erik Burud, brev datert 29. oktober 2011.
• Ønsker at plangrensen utvides til å omfatte hele idrettsplassen for å se helheten i Voss
Idrettsplass. Ønsker også en tydeligere avgrensning av området mellom grusbanen og
hovedbanen, og kommunen sine eiendomsgrenser opp mot haugen og skolens område.
• Mener hybelbygg bør vurderes.
• Ønsker sterk brukermedvirkning med det frivillige lagsliv for vurdering av sambruk.
• Ønsker sambruksanlegg idrett/skole, og vil gjerne ha svar på hvilket sambruk man ser
for seg mellom skole/kommune.
• Parkeringsbehov: Hvordan kan 711 elever med en norm på 0,2 biler per elev bli 36
plasser? Hvordan kom man fram til normen? Antall ansatte 150 (føresegn) eller 100
(omtale)? Behov for HC-parkering utenfor flerbrukshall, avstand er for stor.
• Sentrumsformål: Bør ikke tillate vei mot gravplass, eller nyttes til næringsformål. Bør
ta inn i planen at området kan brukes til garderober, testrom, treningsrom og toalett.
• For lang avstand mellom garderober i flerbrukshall til idrettsområdet. Ønsker flere
garderober og toaletter.
• Flerbrukshall: Ønsker vurdering av å flytte den lenger mot Vosso slik at den dekker
målområdet for løpebanen slik at bygget kan romme speaker/tidtaker utstyr for fotball
og friidrett.
• Trafikkanalyse: Burde tatt for seg hele Vossevangen. Argument for ikke å ha
rundkjøring på Sverresplass burde vært med i analysen, det er vanskelig å skjønne
argumentasjonen når den ikke er tilstede. Dersom etterfølgende av rundkjøringen ikke
er vurdert, bes det opprettes kontakt med Statoil som eier av bensinstasjon. Forslaget
går på riving av stasjonen mot at den blir opprettet i tilknytning til/i
parkeringsanlegget, hvor de også kan få evnt. tilsyn med anlegget. Dette vil kunne
åpne for en innkjøringsfil og to utkjøringsfiler, som igjen vil kunne gi god flyt.

•
Det bemerkes problemstillinger med foreslått kryssløsning Uttrågata /Lekvemogata
(omkjøringer ved stengning av Lekvemogata nord, tungtrafikk/busser, behov for
kjørefelt etc.) Antar rundkjøring er en bedre løsning. Ikke gunstig med 2 lyskryss tett
på hverandre.
Plankonsulenten sin kommentar:
Angående utvidelse av planområdet, se merknad fra Fotballklubben Voss/Voss IL.
Parkeringsbehovet beskrevet i føresegnene er gjeldende, og parkeringsnormen er funnet
gjennom spørreundersøkelser blant elever og ansatte ved de aktuelle videregående skoler på
Voss. Tallet på antall elever som trenger parkeringsplasser er basert på kjøredyktige (siste
årstrinn). Antallet er funnet med utgangspunkt i en arealmodell utviklet av en arealgruppe til
FEF (Fylkeskommunalt Eiendomsforum), hvor det kommer frem et gjennomsnitt på antall
elever i 3.klasse ved Nye Voss Gymnas på 182 elever. Innhold og plassering av funksjoner for
det nye skolesenteret blir en del av prosessen videre med programmering og prosjektering.
Maks antall ansatte blir 150 stk. Detaljer i formål undervisning avklares senere i
prosjektfasen.
Illustrasjonsplan viser bare en av mange mulige utbyggingsalternativer og er bare veiledende.
Begrunnelse for å forkaste rundkjøring ved Sverresplassen er kort kommentert i kap. 7.2 i
trafikkanalysen. Det er forholdet til å ivareta bymessig gateutforming og hensynet til
fotgjengertrafikken som er begrunnelse for å ikke vurdere nærmere ombygging av krysset til
rundkjøring. I forbindelse med videre detaljplanlegging av trafikkløsningene kan det være
aktuelt å gjennomgå disse spørsmålene på nytt, og forslagene som presenteres vil bli tatt med
inn i dette arbeidet, det vises til merknader fra Statens vegvesen. Når det gjelder anbefalingene
for lyskrysset Uttrågata /Lekvemogata og konsekvenser for kapasitet, feltinndeling og
omkjøring ved varianter med stengning av Lekvemogata nord etc., er dette omtalt i
trafikkanalysen. Planene vil bli detaljert før gjennomføring finner sted, det vises til merknader
fra Statens vegvesen. Argumentene for å ikke vurdere rundkjøring er de samme som ved
Sverresplassen, i tillegg vil det være plassmessige utfordringer i gaterommet.
Administrasjonen sin kommentar:
Når det gjeld merknader til sambruk og medvirkning i samband med fleirbrukshallen er det
viktig. Administrasjonen har vore positiv til å sjå ulike tiltak i samanheng for at det skal bli
ein samfunnsmessig gevinst i denne store utbygginga midt i sentrum, og i eit veldig attraktivt
område. Det er viktig å sjå på moglegheitene for Voss og idretten med at fleire kan bidra for å
heve kvalitet og tilbod. So langt har det vore ein positiv dialog mellom kommunen og
fylkeskommunen. Det er viktig for kommunen at idrettsanlegget sine funksjonar i dag vert
erstatta ved ny utbygging. Det gjeld m.a. tribunar, speakerbu, tidtaking og tilkomst.
Folkehelsekoordinator og brukarrådet for idrettsanlegga er kopla inn i saka. Syner til
kommentarar under merknad 3 og 6 når det gjeld trafikksituasjonen og løysingar for
Lekvemogata/Uttrågata. Når det gjelder argument for rundkøyring eller ikkje, vil det bli
vurdert nå i arbeidet som pågår. Da må argumenter for eller i mot kome breiare fram.
8. Voss kommune v/bygg og eigedomsavdeling, brev datert 31.10.2011
• Peiker på at det planleggjast på kommunalt areal
• Peikar på forholdet mellom at det kan bli to idrettshallar
• Stiller spørsmål til kva som vil skje med speakerbu og tribuneanlegg

•
•
Peikar på at planen omfattar Grasbane 1 som er ein vesentleg del av
sentralidrettsanlegget. Brukarrådet for Sentralidrettsanlegget må vere med i prosessen.
Området som er avsett til sentrumsformål rommar i dag idrettshuset og 3 lagerbygg for
parkavdelinga. Viktige bygg for drift av sentralidrettsanlegget og tilgrensande
gravplass.
Administrasjonen sin kommentar:
Det er lenge sidan fyrste høyringsrunde og i løpet av prosessen har tema og utfordringar i
merknaden blitt vurdert. I haust har det vore innleiande møte mellom Hordaland
fylkeskommune v/eigedomsseksjonen og Voss kommune for å diskutere mogleg etablering på
kommunal grunn i skråninga mellom gymnaset og idrettsbanen. Det vart skissert ulike
løysingar for kjøp/ bruk av eigedomen. Administrasjonen peika på at sambruk av
fleirbrukshallen vil vere ein føresetnad for etablering. Voss kommune har presisert at
fasilitetar som ligg på området i dag, som tribunar og speakerbu, må erstattast, samt at
idrettshuset må få betre fasilitetar. Det må ein kunne sjå i ein samanheng med den store
ombygginga. Sambruk av nye garderobar og fellesfunksjonar vil gje eit løft for
sentralidrettsanlegget. Hordaland fylkeskommune var positiv til det, og presiserte at deira
skuleanlegg skal byggast med tanke på å legge til rette for ålmenta og gi ein samfunnsmessig
gevinst utover det å berre vere eit skulesenter. Voss kommune presiserte at det er viktig å vere
med vidare i denne prosessen for å sikre at våre kvalitetar og krav for våre areal kjem med ved
utforming. Intensjonane har vore lagt fram for brukarrådet for sentralidrettsanlegget og dei var
positiv. Administrasjonen syner til pkt.2 i innstillinga som vil sikre at Voss kommune skal
vere representert vidare i prosessen.
Når det gjeld arealformåler sentrumsformål ligg det inne at dagens funksjonar på området kan
oppretthaldast. Men det blir og lagt til rette for anna bruk.
9. Vangen skule, brev datert 01.november 2011 og brev datert 23.november 2011.
• Bra med kjøreforbod opp ”Nainsbrekko”, men man må forvente litt biltrafikk grunnet
gravplass.
• Myke trafikanter er ikke tatt nok hensyn til, og skoleveg ved Statoil-stasjon må sikres
med gangbro, eller ha et fysisk skille fra biltrafikk.
• Foreligger det gyldig vedtak om parkeringshus under Vangen skule? Tyder på rotete
prosess. Evnt, ved bygging av parkeringsanlegg, må det gjennomføres i tidsbolker der
skolen ikke er i vanlig bruk, altså i sommerferien.
• Vangen skule ser det ikke uproblematisk å planlegge parkeringshus under
skoleplassen, og ber om at andre alternativer blir vurderte, forklart og rangert etter
objektive kriterier.
Plankonsulenten sin kommentar:
Det er i Voss Parkering AS vedtatt oppstart av arbeidet med prosjektering av et
parkeringsanlegg i Skulehaugen. Angående de myke trafikantene vises det til merknader fra
Statens vegvesen.
Administrasjonen sin kommentar:
Denne planprosessen har pågått over lang tid og derfor er det fleire ting som har vorte meir
konkret etter at planen var på høyring og høyringsfrist gikk ut.
Det gjelder spesielt plan for parkeringsanlegget under skuleplassen til Vangen skule. Dette
arbeidet ligg utafor denne detaljreguleringsplanen og vert gjennomført som eige prosjekt.

Utbygging av skulesenteret har vore med på å få fortgang i planane for parkeringsanlegg. Men
lokalisering under Vangen skule er ikkje berre avhengig av skuleutbygginga. Lokalisering av
eit parkeringsanlegg midt i sentrum gir utfordringer, men og fordeler. Det ligg til grunn
overordna vurderingar når det gjeld lokalisering av parkeringsanlegg. Voss parkering som
eigar og utbyggjar av parkeringsanlegg har konkludert med at dei ynskjer å investere i dette
området. Gjeldande reguleringsplan opnar for slik utbygging. Alle omsyn som det er peika på
når det gjeld sikring i byggeprosessen må løysast i byggesøknaden.
Når det gjelder trafikksituasjonen for dei mjuke trafikantane vil den klart bli forbetra ved
Nainsbrekko. Men veldig mange skuleborn nyttar tilkomsten frå Lekvemoen. Syner til
kommentarar under merknad 3 og 6 når det gjeld trafikksituasjonen og løysingar for
Lekvemogata/Uttrågata.
10. Voss Idrottsråd, brev datert 1. november 2011.
• Aktivitet i brukerrådet for idrettsplassen bør tas opp igjen slik at idrettsplassens
interesser blir ivaretatt.
• Basishall med tilhørende turnkasse i samband med utbygging bør prioriterast.
• Ønsker utvidet plangrense til å omfatte ”haugen” mellom hovedbane og grusbane, som
regulerast til sentrumsformål. Området kan i framtida innehalde nytt klubbhus med
moderne garderobar, kontor, møterom, serveringssted samt tribuner.
Plankonsulenten sin kommentar:
Innhold og plassering av funksjoner for det nye skolesenteret blir en del av prosessen videre
med programmering og prosjektering. Angående utvidelse av plangrensen til å omfatte
”eksperthaugen”, se merknad fra Fotballklubben Voss/Voss IL.
Administrasjonen sin kommentar:
Når det gjeld innhold i skulesenteret og fleirbrukshallen vert ikkje det fastsett i
reguleringsplanen. Men det er sett i gang ein parallell prosess med programmering av innhold
og utforming av skulesenteret. So langt administrasjonen kjenner til vert det no jobba med
programmering og utlysing av ein pris og designkonkurranse. Ved utvelging av forslag meiner
administrasjonen at det er viktig at kommunen er med i denne fasen, og har fremja ynskje om
å vere med i gruppa som jobbar med utforming/utvelging. Kommunen vil kunne bidra med eit
overordna blikk ved utvelging av konsept/forslag. Dei store utbyggingsprosjekta med nye
skulesenter må forholda seg til omkringliggjande areal og kommunen ynskjer å sjå dei opp
mot anna utviklinga. For kommunen er det viktig at denne store utbyggingane har ei god
utforming til omgjevnaden.. For utbyggjar er nok den interne organiseringa og logistikken for
skulesenteret viktigast, men det overordna grepet for løysing er og veldig viktig. Skulesenteret
må forholde seg til omkringliggjande sentrumsareal og kommunen må ha eit overordna blikk
på utviklinga.
11. Hordaland fylkeskommune, planseksjonen, brev datert 6. desember 2011
• Uttale om nyere tids kulturminne er gjeldende.
• ”…Voss landsgymnas har stor lokal og regional verdi som eit kulturberande bygg.
Kultur og idrettsavdelinga vil og peika på at tilbygget til den gamle skulebygningen og
har ein historisk viktig plass då som tidsdøme frå ei tid me har færre og færre
bygningar ifrå.”
• Tanker bak utforming av ny videregående skole er gode. Det er viktig at dette
kulturminne søkes tilbakeført så langt som mulig.

Plankonsulenten sin kommentar:
Det gamle skolebygget som er verneverdig fortutsettes bevart i planforslaget. I prosjektfasen
vil bygget bli oppjustert og fasadar (vinduer) vil bli tilbakeført til opprinnelig stil.
Administrasjonen sin kommentar:
Det er viktig at den gamle gymnasbygningen blir bevart som eit markert symbol på
Skulehaugen. Administrasjonen meiner at det er sikra i føresegna pkt. 1.1.1 og 2.4.1
12. Vossevangen huseigarlag og Nye Vossevangen AS, brev ikke datert.
• Det planlagde parkeringshuset under Vangen skule bør med fordel samordnast med det
planlagt parkeringsanlegget under Hestavangen, vedtatt i gjeldande reguleringsplan
som et underjordisk parkeringsanlegg med 180 parkeringsplasser.
• Trafikkanalyse: Hele området sør for Uttrågata må taes med i trafikkanalysen etterfulgt
av en konsekvensutredning for den resterende del av Vangen som sentrum. Målet må
være å samordne felles interesser og forme et helhetlig trafikk- og parkeringstilbud for
hele Vangen som regionsenter.
Plankonsulenten sin kommentar:
I forbindelse med videre detaljplanlegging av trafikkløsningene kan det være aktuelt å vurdere
disse problemstillingene, og innspillene vil bli tatt med inn i dette arbeidet, det vises til
merknader fra Statens vegvesen.
Administrasjonen sin kommentar:
Når det gjelder samordning av ulike parkeringstilbod i sentrum er det viktig. Men private
interesser vil i stor grad jobbe fram sine eigne løysingar som kommunen må ta stilling til.. Når
det gjelder omfanget av analysen vil den bli meir omfattande i arbeidet/prosjekta som no er
sett i gang. Syner til kommentarer under merknad 3 og 6 når det gjeld trafikksituasjonen og
løysingar for Lekvemogata/Uttrågata.
13. Statoil, brev datert 18. august 2011.
• Det bes tas hensyn til stasjonsdriften, og dermed legge opp til en smidig
trafikkavvikling. Minstekravet for antall adkomstveger fra hovedveg til bensinstasjon
må derfor være to.
• Alternativet med stenging av Lekvemogata vil være en katastrofe, noe som i verste fall
vil føre til stenging av stasjonen og krav om tvangsinnløsing av hele anlegget. Det må
åpnes for at trafikken kan gå mot nord i Lekvemogata. Om krysset mot Uttrågata
lysregulerast vil det være en akseptabel løsning.
• Om Voss kommune har andre tomtealternativer som kan være aktuelle for etablering
av ny bensinstasjon, vil Statoil Norge AS være positiv til en flytting av hele stasjonen.
Dette vil også være en positiv faktor for reduksjon av antall kjøretøy i sentrum og
kanskje spesielt dette området.
Plankonsulenten sin kommentar:
Spørsmålet om stenging av Lekvemogata gjelder Lekvemogata nord v/ krysset
Uttrågata/Lekvemogata og blir en avvenning mellom tilgjengelighet og hensynet til
fotgjengertrafikk/trafikksikkerhet. Spørsmålet om stengning av Lekvemoen fra

Sverresplassen (tilkomst til bensinstasjonen) er en problemstilling som er uavhengig av
forslag til kryssløsning Uttrågata/Lekvemogata. Stengning her blir en avveining mellom
hensynet til tilgjengelighet (til bl.a. bensinstasjonen) og hensynet til
fotgjengertrafikken/trafikksikkerhet i kryssområdet ved Sverresplassen.
Administrasjonen sin kommentar:
Det er ei utfordring å ha bensinstasjon i dette området. Det er eit mål å få bensinstasjonar
lokalisert utanfor sentrumskjerna. Det er fastsett gjennom reguleringsplanen for Vangen som
ikkje har regulert Statoil tomta til framtidig bruk som bensinstasjon. Det har vore jobba med
alternative tomter for lokalisering av bensinstasjon, men det er ikkje noko konkret tomt å vise
til. Administrasjonen ser at det er eit arbeid som bør prioriterast i samband med utvikling av
trafikken gjennom Vangen.
Når det gjelder kryssløysing/tilkomst både ved Sverresplass og Lekvemogata er ingen ting
bestemt, men det er viktige punkt i arbeidet som pågår med endring av Uttrågata og ikkje
minst løysing av tilkomst for parkeringshuset. Lokalisering av parkeringshus kan vere eit
argument for å halde fram med bensinstasjon. Etablering av det nye parkeringshuset vil tvinge
fram gode løysingar for å sikre dei gåande og syklande og det vil gjere området meir
trafikksikkert. Det vert viktig å skilje biltrafikken frå dei mjuke trafikantane.
Administrasjonen syner til dei to pågåande prosessane.
Oppsummering/konklusjon:
Plandokument
Plandokumentet er gjennomarbeida og revidert i tråd med merknader og endringar gjennom
heile prosessen. Plandokumentet som no vert lagt fram for endeleg godkjenning er datert
25.10.2013.
Det er eit grundig og presist planmateriale som skal gi tydlege føringar for vidare prosess med
utforming og byggesøknad. Det har definerte rekkefylgjekrav som må fylgjast opp og det må
utarbeidast utbyggingsavtale med heimel i føresegna.
Utforming av bygningar og uteområde
Sidan dette ikkje er gjennomført eit skisseprosjekt før godkjenning av planen, er det vanskeleg
å vurdere alle sider ved den nye skuleutbygging fullt ut. Det vil difor bli sett strenge krav til
utgreiingar og dokumentasjon i samband med byggesøknaden. Dei nye vidaregåande skulane
på Voss er viktige prosjekt for Voss, og kommunen bør ha høge mål når det gjeld god
arkitektur, og omsyn til klimautslepp og energibruk i bygg.
I vedtaket i FPL ved offentleg ettersyn den 08.09.11 sak 99/11 står det i pkt 2:
“FPL oppmodar Hordaland fylkeskommune til at det må gjennomførast ein grundig prosess
som kan sikra ein best mogeleg arkitektonisk utforming av nybygg / skuleområde for nytt
skulesenter på Skulehaugen. FPL ser det ønskjeleg med arkitektkonkurranse.”
Når saka vart lagt fram til offentleg ettersyn hadde administrasjonen fokus på krav i forhold til
utforming i den vidare prosessen. Det kan vere vanskeleg å lage ein plan for eit konkret
prosjekt, når prosjektet ikkje er på plass. Administrasjonen hadde forståing for at ved ein så
stor utbygging må ein få enkelte rammer på plass før ein kan gå til neste steg. Derfor gikk ein
inn for ein detaljplan utan at det låg føre eit konkret skisseprosjekt. Overordna føringar må på
plass for å sjå potensiale og begrensningane på området og tomta.
Side 16
Administrasjonen meiner at det er lagt til rette for utforming av eit godt skuleanlegg gjennom
planføresegnene saman med dei vidare prosessane som Hordaland fylkeskommune legg opp
til.
I neste fase må ein sikre ei best mogeleg arkitektonisk utforming av nybygg/ skuleområde som
relaterer seg til det gamle gymnasbygget og landskapet rundt. Dette må sikrast gjennom at det
blir utarbeidd eit godt utbyggingsprogram. Administrasjonen meiner at det må gjerast
gjennom eit samarbeid mellom Voss kommune og Hordaland fylkeskommune. Gjennom ein
arkitektkonkurranse kan ein kan få belyst fleire forslag. Grunngjevinga for å innstille på at det
skal gjennomførast ein arkitektkonkurranse er for å få fram eit mangfald av idear. Det vil gi eit
betre grunnlag for å ta ei god avgjerd på utforming, materialbruk og miljøprofil for nytt
skulesenter på Skulehaugen. Hordaland fylkeskommune har signalisert at dei ikkje vil
gjennomføre ein open arkitektkonkurranse, men dei vil gjennomføre prosessen som ei pris og
designkonkurranse mellom nokon prekvalifiserte /utvalgte firma. Hordaland fylkeskommune
har god erfaring med gjennomføring av ein slik konkurranseform. Dei har gjennomført det
ved skuleutbyggingar i Bergen og gjennomfører no tilsvarande prosess på utbygginga i
Skulestadmoen. Administrasjonen meiner at det kan vere ein fornuftig måte å gjennomføre
prosessen på. So lenge det vert fleire ulike utformingsalternativ som skal vurderast vil det vere
ei god løysing. I ein slik konkurranseform vil pris og utforming bli vekta på lik line.
Tidlegare i prosessen er det argumentert for at Voss kommune må vere med vidare i val av
løysing for skulesenteret, for å sjå utforming og løysing opp mot anna utvikling i sentrum.
Utbygginga vil og vere avhengig av kommunalt areal ned mot idrettsplassen og der skal
kommunen kunne vere med å gi føringar for utnytting, utforming og sambruk.
Administrasjonen innstiller på at Voss kommune skal vere representert i vidare prosess, i
programmeringsfasen og i jury for utvelging av løysing.
Administrasjonen rår til at detaljreguleringsplan for ny vidaregåande skule på Skulehaugen
vert endeleg godkjent slik den ligg føre med plankart, føresegner og planomtale sist revidert
25.10.2013.
Endringar i planen sidan offentleg ettersyn (1. og 2. høyring)
Plankart:
• ”Eksperthaugen” er tatt ut av plan i sør.
• Kjørbar gang-/sykkelveg fra skoleplatået ned til boligeiendommene er justert som vist
i skisse fra ABO arkitektur og plan, jmf. merknad til plan fra advokatfirmaet Harris
datert 10. november 2011,på vegne av boligeiere John Erling Bjørke/Olaug Hamre
(gnr 47 bnr 183), og Arnfinn Holstad/Karen Rio Holstad (gnr 47 bnr 212).
• Nye arealformål:
1. Boligeiendommene har fått arealformål ”bustad”, og tomtegrenser brukes som
avgrensing til andre arealføremål.
2.Justert hensynssone landskap noe mot vei, der det tidligere har vært fylling og endret
veitrasé (dette ble oversett ved sist innsending)
3.Endret %BYA for 47/183 fra 20% til 22%
• Nye linjesymbol:
Side 17
1. Boliger innenfor område F1 og F2 er markert som ”bebyggelse som inngår i
planen”.
• Ny faresone:
1. Faresone flom (markert på plankart med rød skravur).
• Endring av størrelser på arealformål:
1. Område G1 er mindre grunnet at område F1 og F2 er trukket ut av arealformålet.
2. Omsynssone landskap er justert noe grunnet ny faresone flom.
3. Område AVG1 og AVG2 er justert grunnet endring på kjørbar gang-/sykkelveg til
boligeiendommene.
4. Område SF og Idrett er mindre etter at ”eksperthaugen” ble tatt ut fra planområdet.
• Område U har fått en ny maksimal utnyttingsgrad på 77 %, og område SF en maksimal
utnyttingsgrad på 90 %.
• Byggegrensen innenfor område U er justert i forhold til ny vegløsning til
boligeiendommene.
Føresegn
Berørte/nye punkt er markert med rød skrift.
Planomtale.
• Løsningen med vegadkomst til boligene er spesifisert på side 24.
• Størrelse på de forskjellige arealformålene er justert på side 22.

